
ဟံၣ်ဖိဃီဖိတၢ်မၤဘၣ်လိာ်ဖိးမံတၢ်မၤစၢၤ
ဟံၣ်ဖိဃီဖိတၢ်မၤဘၣ်လိာ်ဖိးမံတၢ်မၤစၢၤ (FRS)  
မ့ၢ်၀ဲဒၣ် နီၢ်ကစၢ်တၢ်သးဆူၣ်ဒၣ်၀ဲတၢ်တိာ်ကျဲၤ လၢအမၤစၢၤ 
ပှၤသးစၢ်ဒီးဟံၣ်ဖိဃီဖိတဖၣ်လၢတၢ်သဘံၣ်ဘုၣ်အပူၤ, လၢအ
ဒုးအိၣ်ထီၣ်ပှၤသးစၢ်ဃ့ၢ်ဟးထီၣ်လၢဟံၣ်, တမၤပိာ်ထွဲဟံၣ်ဖိ
ဃီဖိတၢ်ဘျၢတဖၣ်, တၢ်စူးကါကသံၣ်မူၤဘှီး မ့တမ့ၢ် တၢ်ဘၣ်
ယိၣ်အဂၤတဖၣ်လၢဟံၣ်ဖိဃီဖိအပူၤန့ၣ်လီၤ. FRS အတၢ်ပ
ညိၣ်မ့ၢ်၀ဲ ကပၢၤဃာ်, မၤဆူၣ်ထီၣ်, မၤဘၣ်လိာ်ဖိးမံဟံၣ်ဖိဃီဖိ
တဖၣ်ဒီးဒီသဒၢ တၢ်ပာ်လီၤပှၤသးစၢ်လၢဟံၣ်အချၢန့ၣ်လီၤ.

တၢ်တိာ်ကျဲၤ-

• မၤစၢၤပှၤသးစၢ်လၢအသးအိၣ် 12 တုၤ 17. 
• ဃုကွၢ်လၢကဒုးအိၣ်ထီၣ်တၢ်သ့တၢ်ဘၣ်တဖၣ်ဒီးတၢ်ဆီၣ်ထွဲမၤစၢၤတဖၣ်လၢ ဟံၣ်ဖိဃီဖိတဖၣ်

အပူၤ လၢကဃ့ၣ်လီၤတၢ်ဂ့ၢ်ကီတဖၣ်လၢအဘၣ်ထွဲဒီး သးစၢ်လၢအိၣ်ဒီးတၢ်လီၤဘၣ်ယိၣ်, ပှၤဖိ
သၣ်လၢအိၣ်ဒီးတၢ်လိၣ်ဘၣ်တၢ်မၤစၢၤတဖၣ် မ့တမ့ၢ် ဟံၣ်ဖိဃီဖိတၢ်သဘံၣ်ဘုၣ်တဖၣ်န့ၣ်လီၤ. 

• ပာ်ကီၤဒီးမၤဆူၣ်ထီၣ်ဟံၣ်ဖိဃီဖိယူၣ်နံးန့ၣ်လီၤ. 

မိၢ်ပၢ်တဖၣ် မ့တမ့ၢ် ပှၤသးစၢ် ကဃ့ထီၣ် FRS ခီဖျိကိး central intake ဖဲ 1-866-363-4276 န့ၣ်
လီၤ. ပှၤဟ့ၣ်တၢ်ကွၢ်ထွဲ, စၢၤသွဲၣ်တၢ်ဂ့ၢ်ပှၤမၤတၢ်ဖိ, DCYF တၢ်ဂ့ၢ်ပှၤမၤတၢ်ဖိ, ပၢၤကီၢ်ပဒိၣ်ပှၤဘၣ်မူ
ဘၣ်ဒါတဖၣ်, HOPE စဲထၢၣ်, Crisis Residential Center (CRC) (တၢ်တတၢာ်တနါတၢ်ကူစါဘျါ
ပှၤစဲကသံၣ်မူၤဘှီးစဲထၢၣ်) မ့တမ့ၢ် သးစၢ်တၢ်အိၣ်ကဒုလီၢ်ဒီတနၤ တဖၣ်တၢ်ကကိးအီၤလၢ ပှၤသး
စၢ်အခၢၣ်စး မ့တမ့ၢ် မိၢ်ပၢ်လၢ ကဃ့ထီၣ်တၢ်မၤစၢၤတဖၣ်န့ၣ်လီၤ. 

တၢ်ဂ့ၢ်ပှၤမၤတၢ်ဖိ ကဆဲးကျၢဟံၣ်ဖိဃီဖိလၢ တၢ်ဟ့ၣ်လီၤမူဒါတၢ်ဂ့ၢ် 24 နၣ်ရံၣ်အတီၢ်ပူၤ, တပၣ်
ဃုာ်ဒီးနွံကတၢၢ်ဒီးနံၤသဘျ့တဖၣ်, လၢကရဲၣ်ကျဲၤလီၤတၢ်သံကွၢ်သံဒိးဒီးတၢ်သမံသမိးန့ၣ်လီၤ. တၢ်
ဂ့ၢ်ပှၤမၤတၢ်ဖိ, ပှၤသးစၢ်ဒီးဟံၣ်ဖိဃီဖိ ကတၢၣ်ပီၣ် တၢ်သဘံၣ်ဘုၣ်အခဲအံၤ ဒီးတၢ်မၤစၢၤတဖၣ်လၢ 
ဘၣ်သ့ၣ်သ့ၣ်ကအိၣ်လၢကဃ့ၣ်လီၤအ၀ဲသ့ၣ်အတၢ်ဂ့ၢ်လိာ်ဘှီလိာ်န့ၣ်လီၤ. 

တၢ်ဒုးအိၣ်ထီၣ်တၢ်မၤစၢၤတဖၣ်လၢကပာ်ဖှိၣ်ထီၣ်ပှၤသးစၢ်ဒီးမိၢ်ပၢ်တဖၣ်တပူၤဃီန့ၣ်လီၤ. တၢ်မၤ
စၢၤတဖၣ်ကပၣ်ဃုာ်ဒီး ဘၣ်ဆၣ်တမ့ၢ်တၢ်ပာ်ပနီၣ်-

• ဟံၣ်ဖိဃီဖိတၢ်သမံသမိး
• ကတီၢ်ဖုၣ်ဟံၣ်ဖိဃီဖိတၢ်နုာ်လီၤမၤစၢၤတၢ်မၤစၢၤတဖၣ်
• တၢ်စိာ်ဆှၢခီဆူတၢ်ကူစါယါဘျါတၢ်စဲကသံၣ်မူၤဘှီး ဒီး/မ့တမ့ၢ် တၢ်ဟ့ၣ်ကူၣ်တဲသကိးတၢ်
• တၢ်စိာ်ဆှၢခီတဖၣ်လၢ ခိၣ်နူာ်ဒီးသးအတၢ်ဆိကမိၣ်တၢ်အိၣ်ဆူၣ်အိၣ်ချ့တၢ်မၤစၢၤတဖၣ် လၢကဒုး

ပၣ်ဃုာ်ဒီး Wraparound with Intensive Services (WISe) (တၢ်မၤစၢၤလ့ၤတုာ်လ့ၤတီၤတၢ်
ဖံးတၢ်မၤအကျိၤအကျဲ) ဖဲမ့ၢ်ကြၢး၀ဲဘၣ်၀ဲအခါန့ၣ်လီၤ. 

• တၢ်တိစၢၤမၤစၢၤဒီး At-Risk Youth (ARY) (ပှၤသးစၢ်လၢအိၣ်ဒီးတၢ်လီၤဘၣ်ယိၣ်) မ့တမ့ၢ် Child 
in Need of Services (CHINS) (ပှၤဖိသၣ်လၢအိၣ်ဒီးတၢ်လိၣ်ဘၣ်တၢ်မၤစၢၤ) တၢ်ပတံသကံွၢ်က
ညးထီၣ်, ဖဲတၢ်မ့ၢ်ဃ့ထီၣ်အခါန့ၣ်လီၤ.

တၢ်ဃုထၢအကျဲလၢသးစၢ်ဒီးမိၢ်ပၢ်တဖၣ်အဂီၢ်
ဟံၣ်ဖိဃီဖိတၢ်သမံသမိး
ဟံၣ်ဖိဃီဖိတၢ်သမံသမိးကထၢဖိှၣ်တၢ်ဂ့ၢ်တၢ်ကျိၤ လၢကမၤန့ၢ်တၢ်သ့ၣ်ညါနၢ်ပၢၢ်အါထီၣ် ဟံၣ်ဖိဃီဖိ
တၢ်ဂံၢ်ဆူၣ်, တၢ်လိၣ်ဘၣ်ဒီးတၢ်မၤစၢၤတဖၣ်ဒီးအ၀ဲသ့ၣ်အတၢ်ဒိဘၣ် လၢဟံၣ်ဖိဃီဖိတၢ်သဘံၣ်ဘုၣ်
အခဲအံၤတဖၣ်အဖီခိၣ်န့ၣ်လီၤ. တၢ်မၤပဲှၤတၢ်သမံသမိး ဒီးတၢ်မၤဃုာ်မၤသကိးတၢ်ဒီးမိၢ်ပၢ်ဒီးသးစၢ် 
လၢကဒုးနဲၣ်ပာ်ဖျါထီၣ်ပှၤတ၀ၢတၢ်မၤစၢၤတဖၣ် ဒီး/မ့တမ့ၢ် DCYF တၢ်မၤစၢၤတဖၣ်လၢကဆီၣ်ထဲွ 
တၢ်မၤစှၤလီၤဟံၣ်ဖိဃီဖိတၢ်သဘံၣ်ဘုၣ်ဒီးပၢၤဃာ် ဟံၣ်ဖိဃီဖိယူၣ်နံးန့ၣ်လီၤ. တၢ်စိာ်ဆှၢခီဆူတၢ်မၤ
စၢၤတဖၣ် ကပၣ်ဃုာ်ဒီး ကတီၢ်ဖုၣ်ဟံၣ်ဖိဃီဖိတၢ်နုာ်လီၤမၤစၢၤဆိတၢ်မၤစၢၤတဖၣ်, တၢ်စူးကါကသံၣ်
မူၤဘီှးတၢ်သမံသမိး, ခိၣ်နူာ်ဒီးသးအတၢ်ဆိကမိၣ်တၢ်အိၣ်ဆူၣ်အိၣ်ချ့တၢ်မၤစၢၤ ဒီး WISe န့ၣ်လီၤ. 

At-Risk Youth (ARY) (ပှၤသးစၢ်လၢအိၣ်ဒီးတၢ်
လီၤဘၣ်ယိၣ်) 
Washington ကီၢ်စဲၣ်သဲစးတၢ်သိၣ်တၢ်သီ ပာ်ဖျါထီၣ် At-Risk Youth (ARY) (ပှၤသးစၢ်လၢအိၣ်
ဒီးတၢ်လီၤဘၣ်ယိၣ်) ဒ် ပှၤတဒိၣ်တုာ်ခိၣ်ပှဲၤအသိး-

(a) ပှၤလၢအဃ့ၢ်ဟးထီၣ်လၢဟံၣ် အစှၤကတၢၢ် 72 နၣ်ရံၣ်တပယူာ်ဃီ လၢတအိၣ်ဒီးပှၤသးစၢ်အ
မိၢ်ပၢ်အတၢ်အၢၣ်လီၤဟ့ၣ်ခွဲး,

(b) ပှၤလၢတအိၣ်လၢပှၤသးစၢ်အမိၢ်ပၢ်အတၢ်ပၢဆှၢအဖီလာ် ဒ်အမ့ၢ် ပှၤသးစၢ်အတၢ်ပာ်သူၣ်ပာ်
သး လၢအဒုးအိၣ်ထီၣ်တၢ်ဘၣ်ယိၣ်ဒီး ပှၤသးစၢ် အတၢ်အိၣ်ဆူၣ်အိၣ်ချ့, တၢ်ပူၤဖျဲး မ့တမ့ၢ အ
တၢ်အိၣ်ဘီၣ်အိၣ်ညီ မ့တမ့ၢ် ပှၤအဂၤတဂၤလၢ်လၢ်, မ့တမ့ၢ်

(c) ပှၤလၢအိၣ်ဒီးတၢ်စူးကါကသံၣ်မူၤဘှီးတၢ်ဂ့ၢ်ကီလၢတအိၣ်ဒီးတၢ်ဟံးဂ့ၢ်၀ီလၢတၢ်မၤကမၣ်သဲ
စးတဖၣ်အဖၢမုၢ်လၢအဘၣ်ထွဲဒီးတၢ်စူးကါကသံၣ်မူၤဘှီးန့ၣ်လီၤ.

တၢ်ကဘၣ်မၤပှဲၤမိၢ်ပၢ်တၢ်သမံသမိး တချုးလၢ ကမၤပှဲၤ ARY တၢ်ပတံသကွံၢ်ကညးထီၣ်န့ၣ်လီၤ. 
တၢ်ပတံသကွံၢ်ကညးထီၣ်အံၤ ပျဲမိၢ်ပၢ် မ့တမ့ၢ် ပှၤကွၢ်ထွဲတၢ်ဖိးသဲစး လၢကပၢၤဃာ် အ၀ဲသ့ၣ်အ
တၢ်ကွၢ်ထွဲပှၤသးစၢ် ဖဲအဃုဖိသၣ်အကွီၢ်ဘျီၣ်တၢ်တိစၢၤမၤစၢၤ ခီဖျိဆီလီၤပာ်လီၤတၢ်သိၣ်တၢ်သီ
တၢ်ဘျၢလၢအကြၢး၀ဲဘၣ်၀ဲ လၢပှၤသးစၢ်ကဘၣ်မၤပိာ်ထွဲန့ၣ်လီၤ. တၢ်အံၤကပၣ်ဃုာ်ဒီး တၢ်လိၣ်
ဘၣ်ပှၤသးစၢ် လၢကနုာ်လီၤပၣ်ဃုာ်လၢတၢ်ဟ့ၣ်တၢ်သ့ၣ်ညါနၢ်ပၢၢ်တၢ်တိာ်ကျဲၤ အပူၤ, ပိာ်ထွဲထီၣ်ဒီး
ဟံၣ်ဖိဃီဖိတၢ်ဘျၢတဖၣ်ဒီးထီၣ်တၢ်ဟ့ၣ်ကူၣ်တဲသကိးတၢ်မၤစၢၤတဖၣ်န့ၣ်လီၤ. ကွီၢ်ဘျီၣ်ကနဲၣ်လီၤ 
မိၢ်ပၢ်လၢကနုာ်လီၤပၣ်ဃုာ်လၢတၢ်ဟ့ၣ်ကူၣ်တဲသကိးတၢ်အပူၤ မ့တမ့ၢ် တၢ်မၤစၢၤအဂၤတဖၣ်ဖဲတၢ်
အုၣ်ကီၤဟ့ၣ်ခွဲး ARY န့ၣ်လီၤ. မိၢ်ပၢ်ကဟံးမူဒါလၢကျိၣ်စ့ဂ့ၢ်၀ီတကပၤ လၢတၢ်အပှ့ၤလၢအဘၣ်ထွဲ
ဒီးကွီၢ်ဘျီၣ်-နဲၣ်လီၤတၢ်တိာ်ကျဲၤန့ၣ်လီၤ. 

Child in Need of Services (CHINS) (ပှၤဖိ
သၣ်လၢအိၣ်ဒီးတၢ်လိၣ်ဘၣ်တၢ်မၤစၢၤ)
ဖဲတၢ်ဟ့ၣ်ကူၣ်တဲသကိးအခါ, တၢ်အိၣ်ဆိးသကိ 
းဒီးဘူးတံၢ် မ့တမ့ၢ် တၢ်မၤတၢ်ဒ်န့ၣ်သိးတဖၣ် လီၤ
တူာ်လီၤကာ် လၢကဃ့ၣ်လီၤတၢ်သဘံၣ်ဘုၣ် လၢ
ပှၤသးစၢ်ဒီးအ၀ဲသ့ၣ်အမိၢ်ပၢ်အဘၢၣ်စၢၤ ဒီးပှၤသး
စၢ် လိၣ်ဘၣ်လၢတၢ်ကပာ်လီၤအီၤလၢ ဟံၣ်ဖိဃီဖိ
အဟံၣ်အချၢ, ဒီးပှၤသးစၢ် မ့တမ့ၢ် မိၢ်ပၢ် ကဆိှး
ထီၣ် CHINS တၢ်ပတံသကံွၢ်ကညးထီၣ်န့ၣ်လီၤ.

Washington ကီၢ်စဲၣ်သဲစးတၢ်သိၣ်တၢ်သီ ဒုး
နဲၣ်ပာ်ဖျါထီၣ် Child in Need of Services ဒ်
ပှၤတဒိၣ်တုၤခိၣ်ပှဲၤအသိး-

(a) ပှၤလၢတအိၣ်လၢပှၤသးစၢ်အမိၢ်ပၢ်အတၢ်
ပၢဆှၢအဖီလာ် ဒ်အမ့ၢ် ပှၤသးစၢ်အတၢ်ပာ်
သူၣ်ပာ်သး လၢအဒုးအိၣ်ထီၣ်တၢ်ဘၣ်ယိၣ်
ဒီး ပှၤသးစၢ် အတၢ်အိၣ်ဆူၣ်အိၣ်ချ့, တၢ်
ပူၤဖျဲး မ့တမ့ၢ် အတၢ်အိၣ်ဘီၣ်အိၣ်ညီ မ့
တမ့ၢ် ပှၤအဂၤ,

(b) ပှၤလၢအပာ်ဖျါထီၣ်တၢ်ဂ့ၢ်ဆူပၢၤကီၢ်ပှၤဘၣ်မူဘၣ်ဒါ မ့ၢ်လၢတအိၣ်လၢဟံၣ်လၢတအိၣ်ဒီးတၢ်
အၢၣ်လီၤဟ့ၣ်ခွဲး အစှၤကတၢၢ် 24 နၣ်ရံၣ်တပယူာ်ဃီ လၢတၢ်ကဲထီၣ်သးလီၤဆီခံဘျီ မ့တမ့ၢ် 
အါန့ၢ်အန့ၣ်အဖီခိၣ် လၢမိၢ်ပၢ်အဟံၣ်, CRC, တၢ်ပာ်လီၤလၢဟံၣ်အချၢ မ့တမ့ၢ် ကွီၢ်ဘျီၣ်-နဲၣ်
လီၤတၢ်လီၢ်တၢ်ကျဲ, ဒီး

(i) ပာ်ဖျါထီၣ်တၢ်စူးကါကသံၣ်မူၤဘှီးတၢ်ကီတၢ်ခဲလၢအနး, မ့တမ့ၢ်
(ii) ပာ်ဖျါထီၣ်တၢ်ပာ်သူၣ်ပာ်သးလၢအဒုးအိၣ်ထီၣ် တၢ်လီၤဘၣ်ယိၣ်လၢအနးနးကလဲာ် လၢ

ကမၤဘၣ်ဒိ ပှၤဖိသၣ် အတၢ်အိၣ်ဆူၣ်အိၣ်ချ့, တၢ်ပူၤဖျဲး မ့တမ့ၢ် တၢ်အိၣ်ဘီၣ်အိၣ်ညီ မ့
တမ့ၢ် ပှၤအဂၤတဂၤလၢ်လၢ်, မ့တမ့ၢ်

(c) (i) ပှၤလၢအိၣ်ဒီးတၢ်လိၣ်ဘၣ်လၢ,

A. တၢ်မၤစၢၤလၢအလီၢ်အိၣ်တဖၣ် ပၣ်ဃုာ်ဒီး တၢ်အီၣ်တၢ်အီ, တၢ်အိၣ်ကဒုလီၢ်, တၢ်
အိၣ်ဆူၣ်အိၣ်ချ့တၢ်ကွၢ်ထွဲ, တၢ်ကူတၢ်သိး မ့တမ့ၢ် တၢ်ကူၣ်ဘၣ်ကူၣ်သ့, မ့တမ့ၢ်

B. တၢ်ဒုးအိၣ်ထီၣ်တၢ်မၤစၢၤတဖၣ်လၢကပၢၤဃာ် မ့တမ့ၢ် ပာ်ဖိှၣ်ထီၣ်ကဒါက့ၤဟံၣ်ဖိဃီဖိ,

(ii) ပှၤလၢတအိၣ်ဒီးတၢ်နုာ်လီၤမၤန့ၢ်တၢ် မ့တမ့ၢ် ဂ့ၢ်လိာ်လၢကစူးကါတၢ်မၤစၢၤတဖၣ်အံၤ, ဒီး 
(iii) မိၢ်ပၢ်လၢအိၣ်ဒီးတၢ်အုၣ်သးလၢအဆဲးမၤအသး ဘၣ်ဆၣ် တၢ်မၤတကဲထီၣ်လိၣ်ထီၣ်လၢ 

ကပၢၤဃာ်ဟံၣ်ဖိဃီဖိ တၢ်မၤအကျဲသနူ မ့တမ့ၢ် ဆဲးမၤတၢ်တသ့ မ့တမ့ၢ် အသးတအိၣ်
လၢကဆဲးပၢၤဃာ်ဟံၣ်ဖိဃီဖိတၢ်မၤအကျဲသနူ, မ့တမ့ၢ်

(d) ပှၤလၢအမ့ၢ် “ပှၤဖိသၣ်လၢအဘၣ်တၢ်သူအီၤလၢမုၣ်ခွါသွံၣ်ထံးတကပၤလၢတၢ်န့ၢ်ဘျုးအဂီၢ်.”

မိၢ်ပၢ်ကကဆှိးထီၣ် CHINS တၢ်ပတံသကွံၢ်ကညး  
ဖဲတၢ်သိၣ်တၢ်သီတၢ်ဘျၢ ဘၣ်ထွဲဒီးသးစၢ် လၢတၢ်ရဲၣ်ကျဲၤ ပာ်
လီၤအီၤလၢတၢ်ပာ်ဖျါထီၣ်လၢထးတဖၣ်ကဲထီၣ်အသးအခါ
န့ၣ်လီၤ. ပှၤသးစၢ် မ့တမ့ၢ် DCYF တၢ်ဂ့ၢ်ပှၤမၤတၢ်ဖိ ကဆှိး
ထီၣ် CHINS တၢ်ပတံသကွံၢ်ကညး ဖဲတၢ်သိၣ်တၢ်သီတၢ်ဘျၢ
လၢထးတဖၣ်အိၣ်ထီၣ်တမံၤလၢ်လၢ်အခါ, လီၤဆီဒၣ်တၢ်ဖဲမိၢ်
ပၢ်တပျဲပှၤသးစၢ်ကအိၣ်လၢမိၢ်ပၢ်အဟံၣ်အပူၤ ဒီးတရဲၣ်ကျဲၤ 
မ့တမ့ၢ် ရဲၣ်ကျဲၤတၢ်လီၢ်အဂၤတတီၤလၢပှၤသးစၢ်ကအိၣ်ဆိး
အဂီၢ်တသ့ဘၣ်အခါန့ၣ်လီၤ.

ပှၤလၢအမၤပှဲၤတၢ်ပတံသကွံၢ်ကညးထီၣ်တၢ် ကဘၣ်ဒုးနဲၣ်
လၢ အ၀ဲသ့ၣ်ဂုာ်ကျဲးစၢးလၢကဃ့ၣ်လီၤတၢ်သဘံၣ်ဘုၣ်, တၢ်
စူးကါတၢ်ဃုထၢအကျဲလၢအကြၢး၀ဲဘၣ်၀ဲတဖၣ်လၢာ်ကွံာ် ဒီး
တၢ်အံၤဂ့ၤလၢပှၤသးစၢ်အဂီၢ် လၢကအိၣ်လၢဟံၣ်အချၢ ဖဲဟံၣ်
ဖိဃီဖိ ဆဲးမၤတၢ်လၢကဃ့ၣ်လီၤဒီးဃုကွၢ်တၢ်အစၢန့ၣ်လီၤ. 
တၢ်ကဘၣ်မၤပှဲၤ ဟံၣ်ဖိဃီဖိမၤတၢ်သမံသမိးဒီး DCYF တၢ်
ဂ့ၢ်ပှၤမၤတၢ်ဖိ တချုးလၢကမၤပှဲၤ CHINS တၢ်ပတံသကွံၢ်က
ညးထီၣ်တၢ်န့ၣ်လီၤ.

ကွီၢ်ဘျီၣ်မ့ၢ်အုၣ်ကီၤဟ့ၣ်ခွဲး တၢ်ပာ်လီၤတၢ်လီၢ်တၢ်ကျဲလၢဟံၣ်
အချၢန့ၣ်, ပှၤသးစၢ်ကအိၣ်သကိးဒီးဘူးတံၢ် မ့တမ့ၢ် တံၤသကိးအဟံၣ်ဖိဃီဖိဒ်အညီနုၢ်အသိးန့ၣ်
လီၤ. DCYF အံးထွဲကွၢ်ထွဲတၢ်လီၢ်တၢ်ကျဲဒီးတၢ်လိၣ်တၢ်လဲးတဖၣ်လၢတၢ်မၤစၢၤဟ့ၣ်လီၤ၀ဲတဖၣ် 
ထဲဒၣ်ဖဲပှၤဖိသၣ် အံၤတၢ်မ့ၢ်ပာ်လီၤအလီၢ်အကျဲလၢ တၢ်လုၢ်ဖိပှၤဖိသၣ်အဟံၣ်လၢအိၣ်ဒီးလံာ်ပျဲ မ့
တမ့ၢ် ဒီးဘူးတံၢ်လၢတလိၣ်အိၣ်ဒီးလံာ်ပျဲတဖၣ်န့ၣ်လီၤ. ကွီၢ်ဘျီၣ်မ့ၢ်ပာ်လီၤပှၤသးစၢ်လၢတမ့ၢ်ဟံၣ်ဖိ
ဃီဖိအဟံၣ်, ဟံၣ်လၢတအိၣ်ဒီးလံာ်ပျဲန့ၣ်, DCYF ကးတံာ်တၢ်ဂ့ၢ်ဒီးဘိးဘၣ်သ့ၣ်ညါကွီၢ်ဘျီၣ်ဒီးတၢ်
ဟူးတၢ်ဂဲၤ၀ဲန့ၣ်န့ၣ်လီၤ. မိၢ်ပၢ်တဖၣ် မ့တမ့ၢ် DCYF ကဃ့ထီၣ် CHINS ကွီၢ်ဘျီၣ်တၢ်ပျၢ်ဖျဲး တၢ်လိာ်
ဘၢလိာ်ကွီၢ် ဖဲတၢ်ဟ့ၣ်လီၤတၢ်မၤစၢၤတဖၣ်အံၤမ့ၢ်တသ့ မ့ၢ်လၢ -

(a) ပှၤသးစၢ်တအိၣ်လၢကွီၢ်ဘျီၣ်-အုၣ်ကီၤဟ့ၣ်ခွဲးတၢ်လီၢ်တၢ်ကျဲ လၢ 30 သီတပယူာ်ဃီ မ့တမ့ၢ် 
အါန့ၢ်အန့ၣ်,

(b) မိၢ်ပၢ် မ့တမ့ၢ် ပှၤသးစၢ်, မ့တမ့ၢ် ခဲလၢာ်, ဂ့ၢ်လိာ်လၢကမၤဃုာ်မၤသကိးတၢ်လၢတၢ်နုာ်လီၤမၤ
စၢၤဆိတၢ်လၢအအိၣ်, ဘၣ်ဘျိးဘၣ်ဒါ လၢပညိၣ်တၢ်ရိၣ်ဖှိၣ်ထီၣ်ကဒါက့ၤဟံၣ်ဖိဃီဖိ, မ့တမ့ၢ်

(c) DCYF စူးကါတၢ်မၤစၢၤလၢအအိၣ်ဒီးဘၣ်ဘျိးဘၣ်ဒါတဖၣ်လၢာ်ကွံာ် လၢအဒုးအိၣ်ထီၣ် တၢ်
ရိၣ်ဖှိၣ်ထီၣ်ကဒါက့ၤဟံၣ်ဖိဃီဖိန့ၣ်လီၤ.

ကွီၢ်ဘျီၣ်ကမၤ တၢ်ကွၢ်ကဒါက့ၤတၢ်စံၣ်ညီၣ်ဒိကနၣ်လၢ 90 သီအတီၢ်ပူၤ လၢကသမံသမိး ဟံၣ်ဖိ
ဃီဖိအတၢ်လဲၤထီၣ်လဲၤထီလၢတၢ်ရိၣ်ဖှိၣ်ထီၣ်ကဒါက့ၤဟံၣ်ဖိဃီဖိအပူၤန့ၣ်လီၤ. ပှၤသးစၢ်က့ၤကဒါ
က့ၤဆူဟံၣ်မ့ၢ်တသ့ဖဲ တၢ်ကွၢ်ကဒါက့ၤတၢ်စံၣ်ညီၣ်ဒိကနၣ်အိၣ်ထီၣ်အခါန့ၣ်, ပှၤသးစၢ်ကအိၣ်လၢ
တၢ်လီၢ်တၢ်ကျဲလၢတၢ်ပာ်လီၤန့ၢ်အီၤအပူၤ ထီၣ်ဘးတုၤလၢဃုလါန့ၣ်လီၤ. ကွီၢ်ဘျီၣ်ကနဲၣ်လီၤမိၢ်ပၢ်
တဖၣ်လၢ ကနုာ်လီၤပၣ်ဃုာ်လၢတၢ်မၤစၢၤတဖၣ်အပူၤ လၢကမၤစၢၤရိၣ်ဖှိၣ်ထီၣ်ကဒါက့ၤဟံၣ်ဖိဃီ
ဖိလၢအဆိအချ့န့ၣ်လီၤ.



ပှၤတ၀ၢတၢ်မၤစၢၤတဖၣ်
တၢ်ကူစါယါဘျါတၢ်မၤစၢၤတဖၣ်
လၢဂ့ၢ်ဂီၢ်အူလၢတၢ်မၤပျံၤလၢအိၣ်ဒီးတၢ်လီၤဘၣ်ယိၣ်လၢသးသမူအဂီၢ်, ကိး 9-1-1 တက့ၢ်. လၢက
ဃုကွၢ်တၢ်ပာ်သူၣ်ပာ်သးတၢ်အိၣ်ဆူၣ်အိၣ်ချ့တၢ်မၤစၢၤတဖၣ်အဂီၢ်, ၀ံသးစူၤဆဲးကျၢ Washington 
State Mental Health Referral တၢ်မၤစၢၤ ဖဲ 1-833-303-5437 ဒီးဆဲးကျိးတဲသကိးတၢ်ဒီး 
တၢ်စိာ်ဆှၢခီ ပှၤစဲၣ်နီၤလီၤဆီတဖၣ်တက့ၢ်. ပှၤဖိသၣ်ဒီးပှၤသးစၢ်လၢအကြၢး၀ဲဘၣ်၀ဲဒီး Medicaid-
eligible ထီၣ်ဘးတုၤလၢအသးအိၣ် 21 နံၣ် လၢအိၣ်ဒီး တၢ်ပာ်သူၣ်ပာ်သးတၢ်ကီတၢ်ခဲတၢ်လိၣ်
ဘၣ်တဖၣ် ဘၣ်သ့ၣ်သ့ၣ်ကကြၢး၀ဲဘၣ်၀ဲလၢ တၢ်ဆီၣ်ထွဲမၤစၢၤအါထီၣ် ခီဖျိ Wraparound with 
Intensive Services (WISe) တၢ်တိာ်ကျဲၤန့ၣ်လီၤ. တၢ်ဟ့ၣ်လီၤ WISe သ့လၢဟံၣ်ဃီဒီးပှၤတ၀ၢ
အပူၤန့ၣ်လီၤ. 
ပှၤတဂၤဂၤမ့ၢ်ဆိကမိၣ်လၢမၤသံလီၤအသးန့ၣ်, ၀ံသးစူၤဆဲးကျၢ Suicide Prevention Life Line 
(တၢ်ဒီသဒၢတၢ်မၤသံလီၤသးတၢ်မၤပူၤဖျဲးသးသမူဂ့ၢ်ဂီၢ်အူလီတဲစိ) ဖဲ 1-800-273-8255.
လၢတၢ်မၤန့ၢ်အါထီၣ်တၢ်ဂ့ၢ်တၢ်ကျိၤဘၣ်ဃးဒီး ခိၣ်နူာ်ဒီးသးအတၢ်ဆိကမိၣ်တၢ်အိၣ်ဆူၣ်အိၣ်ချ့ မ့
တမ့ၢ် တၢ်စူးကါကသံၣ်မူၤဘှီးတၢ်တိာ်ကျဲၤတဖၣ်, ပှၤသးစၢ် မ့တမ့ၢ် မိၢ်ပၢ်တဖၣ် ကိး 24-Hour 
Washington Recovery Help Line (၀ၣ်ရှ့ၣ်တၢၣ်တၢ်မၤဘၣ်လိာ်ဘၣ်စးတၢ်မၤစၢၤလီတဲစိ) ဖဲ 
1-866-789-1511. Help Line (တၢ်မၤစၢၤလီတဲစိ) ဟ့ၣ်လီၤ တၢ်နုာ်လီၤမၤစၢၤဆိတၢ်သဘံၣ်ဘုၣ်
ဒီးတၢ်စိာ်ဆှၢခီတၢ်မၤစၢၤတဖၣ်လၢတၢ်တပာ်ဖျါထီၣ်မံၤသၣ်ဒီးတၢ်ပာ်ခူသူၣ်အီၤ လၢပှၤအိၣ်ဆိးဖဲ 
Washington ကီၢ်စဲၣ်တဖၣ်အဂီၢ်န့ၣ်လီၤ.
လၢတၢ်ဘၣ်ယိၣ်ဘၣ်ဃးဒီး တၢ်မၤတရီတပါဖိသၣ်ဒီးတၢ်တကနၣ်ဃုာ်ဖိသၣ်အဂီၢ် မ့တမ့ၢ် 
Commercially Sexually Exploited Child (CSEC) (တၢ်စူးကါပှၤဖိသၣ်လၢတၢ်မၤန့ၢ်တၢ်န့ၢ်ဘျုးလၢ
မုၣ်ခွါသံွၣ်ထံးတၢ်ရ့လိာ်မုာ်လိာ်တကပၤ) အဂီၢ်, ဆဲးကျၢ 1-866-ENDHARM (1-866-363-4276).

နမ့ၢ်အဲၣ်ဒိးလံာ်တီလံာ်မီအံၤအကွဲးဒိလၢကျိၤကျဲအဂၤ မ့တမ့ၢ် ကျိာ်အဂၤန့ၣ်, ၀ံသးစူၤဆဲးကျၢ DCYF 
Constituent Relations (1-800-723-4831 | 360-902-8060, ConstRelations@dcyf.wa.gov).

